
Apartheidetik
Munduko Kopara

Abian da bost kontinenteetako
milaka pertsona Hegoafrikara begira
jarriko dituen Munduko Futbol
Txapelketa. 19 ediziotan lehen
aldiz, “kontinente ahaztuak”
hartuko du horrenbesteko ikusmira
sortzen duen lehiaketa, eta
herrialdeak munduari erakutsi nahi
dio Apartheid zaharra atzean utzi
eta aurrera begiratzeko prest
dagoela.

LANDER ARBELAITZ

LANAK 1ZANGO DITU. Mendebaldeko pren-
tsak oso modu kritikoan aztertu du txapelke-
tarako prestakuntza fasea, eta Hegoafrikan
kexu dira, kolonialismo garaiak gogorarazten
dituzten titular gaiztoak eskaini
dizkiotelako antolakuntzari,
segurtasun eza eta txirotasuna
behin eta berriz azpimarratuz.
Hona BBCren webgunean
maiatzaren 17an irakur zitekee-
na: “Hain arriskutsua al da
Hegoafrika? —Titularra hori, eta
lehen esaldia ondorengoa—
Hegoafrika krimen biolento
asko gertatzen diren lekua da”.

Lau haizetara zabaldutako mezu beldurga-
rriek eta nazioarteko krisiak eragina izango
dute bisitari kopuruan, eta aurreikusitako
500.000 bidaiariak urrun geratuko dira. Gai-
nera, FIFAk antolaturiko txapelketak ez du
aldatuko pobrezia gorrian bizi direnen egoe-
ra; jabetzen direnean, dagoencko konturatu
ez badira, nola erantzungo dute?

Dena den, herrialdea prest da horrenbeste
ilusio eta desilusio sortu dituen txapelketa
hartzeko eta dudarik ez izan hilabete batez

Futbol txapelketa aitzakia
hartuta, mintzagai dugun
herrialdea irakurleei hurbiltzen
saiatuko gara, ahalik eta fidelen,
prismaren alde ezberdinetatik

begiratuta

futbola izango dela jaun eta jabe, bai han,
baita hemen ere. Kirol hau gustuko dutenek
goi mailako norgehiagokez gozatua hartzeko
abagune bikaina izango dute. Argia.com-en
ere (Hegoafrikarren Munduko
Kopa izeneko kanalean) tratae-
ra berezia emango diogu txa-
pelketari, bai Euskal Herritik,
baina baita Afrikatik bertatik
ere eguneroko jarraipena egi-
nez. Horrez gain, finala jokatu-
ko duten astean, Hegoafrikaren
egoerari buruzko erreportaje
zabala argitaratuko dugu ARGIA
astekarian.

Irakurle, susmatuko duzunez, ARGIAN ez
gara soilik futbolaz mintzatuko. Gauza asko
erakusteko eta irakasteko dituen herrialdea da
Hegoafrika. Futbolari protagonismoa eman-
go diogu, baina ez protagonismo osoa. Fut-
bol txapelketa aitzakia hartuta, mintzagai
dugun herrialdea hurbiltzen saiatuko gara,
ahalik eta fidelen, prismaren alde ezberdine-
tatik begiratuta.

Hegoafrika izugarri aldatu da azken 50
urteotan. Beltzek zurien autobusak har ezin



Argia.com-en egunero

® Futbola atalean, Ander Altuna kirol kazetariak equ- ~ ® Apartheidetik Munduko Kopara izeneko atalean, Afri-

nak eman duena laburbilduko du bere kroniketan. kako herrialdeak jasan duen eraldaketa erraldoia uler-
Joxemari Ostolaza kolaboratzaileak futbola landuko du,  tzeko klabeak topa daitezke, azalpen eta argazki ugari-
baina ikuspegi kritikoago batetik. rekin.

Bilardo zirikatzaileak berriz, futbol iruzkin ozpinak egin-

go dizkigu tabernako barratik.

® Juanjo Olasagarre idazle nafarrak gai librean herrial-

dearekin lotutako artikuluak idatziko ditu
egunero. 12 urte dira Mandelaren Afrika
idatzi zuenetik, han egindako bidaiaren
ondorio. Bidaia kronika hura atzean geratu
zen, ea zer emaitza ematen duten denbora-
ren joanak eta oroitzapenen birgogora-
tzeak.

® Lander Arbelaitz kazetaria Hegoafrikara
joango da eta bertan egunez egun bizi eta
ikusitakoaz idatziko du.

©® Multimedia alorra ere jorratuko dugu,
argazki, diaporama eta bideo bidez. Apart-

® Irakurlearen Txokoan, irakurleak hartzaile soil izatea-
ri utzi eta kanalean parte hartzeko aukera izango du, iri-
tzi, galdera edo proposamenak argitaratuz. Saiatuko
gara ahal bezain ongien erantzuten.

® Twitter bidez idatzitako mezuak ere ikus-
gai izango dira. #hegoafrika etiketa duten
mezuak agertuko dira, bai irakurleek bidali-
takoak, baita guk Hegoafrikatik zuzenean
bidalitakoak ere.

©® Hemeroteka atalean, Argian orain arte
Hegoafrikaz idatzitakoak topatu ahal izan-
go dituzu, baita beste hedabideetako arti-
kulu interesgarrienen bilduma eguneratua
ere.

heidaren aurka munduan egindako kartelen bilduma @ Lotura interesgarriak ere jasoko ditugu, eta gaian
ikus daiteke kanalean, bakoitzaren data, egilea eta  sakondu ahal izango du nahi duenak. Alderdi, pertsona
herrialdea jarrita. Herri bateko kartel politikoak herri  eta erakunde garrantzitsuen loturak eskainiko dizkiogu
horren historiaren hemeroteka fidagarriak izaten dira. sail honetan.

zitzaketen herrialdea —guda zibilean itotzeko
zorian izan ostean—, 30 urte ilegalizatuta egin
zituen alderdi bateko presidente beltzak gida-
tzen du egun. Mandelaren miraria deitu izan
diote askok. Asko dago hobetzeko (pobrezia,
langabezia, ustelkeria eta Hies epidemia
nabarmenenak), baina futbol txapelketa
gorena herritarrek nola bizi duten jakin nahi
dugu, ikuspegi alarmista alde batera utzi, eta
bertatik ikas dezakegunati ere so eginez.
Koadernoa, grabagailua, argazki kamera,
bideokamera eta ilusioa gainean hartuta, egu-

nero hango berri emango dizuegu.
www.argia.com/hegoafrika helbidean iraku-
rriko duzue handik zuzenean idatzitakoa.
Sorpresa handiko bidaia izanen da, ez duda-
rik egin. Lurmutur hirian (Cape Town ingele-
sez) hartuko dugu lur ekainaren 23an cta
Hegoafrika hiri horretatik 1.500 kilometrora
dagoen Johannesburgoko nazioarteko aire-
portutik utziko dugu uztailaren 15ean, behin
txapelketa amaituta. Tartean zer gertatuko
den? Errazagoa da asmatzea nork altxatuko
duen kopa. B

SANTURT/ZI

Ekainaren 18tk 27ra, herriko parkean
EUSKADIKO LIBURU GANBARA

* Euskal eta erdal nobedadeak
* Euskal musika
* %10eko beherapena

